
DE MANDATIS PRINCIPUM.

1.15.1
Imppp. Gratianus Valentinianus et Theodosius AAA. ad Eusignium pp.

Si quis adserat cum mandatis nostris se venisse secretis, omnes sciant 
nemini quicquam, nisi quod scriptis probaverit, esse credendum nec ullius 
dignitate terreri, sive ille tribuni sive notarii sive comitis praeferat 
dignitatem, sed sacras nostras litteras esse quaerendas. 

D. XVI k. Iul. Veronae, accepta prid. k. Aug. Merobaude II et Saturnino conss. [a. 383]

1.15.

id est:
Impp. Iustinus et Iustinianus AA. 

Sancimus, ne quis clarissimorum nostrorum magistratuum maximorum 
vel mediorum in sententiis suis adscribat nos sacro affatu praecepisse, 
ut aliquis in ius ducatur vel exhibeatur vel aliud quid eorum quae apud 
ipsos fiunt decernatur, nisi quod in iudicum vel adsessorum datione 
sententia recte feratur, quae meminerit sine scriptis sacram nostram 
iussionem prodiisse, qua iudex vel adsessor datus sit: 
1 ¶ Quemadmodum et clarissimus quaestor sacri nostri palatii 
et spectabiles referendarii pietatis nostrae recte sacram nostram iussionem 
sine scriptis factam occasione eorum, qui nos adeunt et iudicem. 
vel adsessorem aliudve quid postulant eorum quae ad lites pertinent, 
per depositionem manifestam fieri provideant: sane enim in hoc solo 
iussionis sine scriptis factae mentionem fieri permittimus.


